
  
  

राज्य स्थापना दिवस

स्रोत: बिज़नेस स्टैण्डर्ड

चर्चा में क्यों?
हाल ही में प्रधानमंत्री ने छत्तीसगढ़, मध्य प्रदेश, हरियाणा, कर्नाटक और केरल राज्यों को उनके स्थापना दिवस (1 नवंबर) पर शुभकामनाएँ दीं।

उन्होंने सांस्कृतिक विरासत, विकास, संरक्षण और प्राकृतिक संसाधनों सहित विभिन्न क्षेत्रों में देश के लिये प्रत्येक राज्य के योगदान पर
प्रकाश डाला।

राज्य का नाम गठन का वर्ष राज्यों का विभाजन राज्य के गठन हेतु विलय किये गए
क्षेत्र

मध्य प्रदेश 1956 – 

पूर्व मध्यभारत, विंध्य प्रदेश, भोपाल
राज्य, मध्य प्रांत और बरार, संयुक्त
प्रांत तथा बॉम्बे राज्य के कुछ हिस्से

कर्नाटक 1956 – दक्षिण भारत का कन्नड़ भाषी क्षेत्र
(पूर्व में मैसूर के नाम से जाने जाते थे)

केरल 1956 – त्रावणकोर-कोचीन को दक्षिण केनरा
बैंक के मालाबार और कासरगोड
तालुक के साथ एकीकृत किया गया

हरियाणा 1966 पंजाब –
छत्तीसगढ़ 2000 मध्य प्रदेश (16 छत्तीसगढ़ी भाषी

ज़िलों के साथ)
–

राज्य के गठन से संबंधित संवैधानिक प्रावधान क्या हैं?
अनुच्छेद 2: यह संसद को 'भारत संघ में किसी क्षेत्र को शामिल करने या ऐसे नियमों और शर्तों पर नए राज्यों की स्थापना करने का
अधिकार देता है, जो वह उचित समझती है'।
अनुच्छेद 3: यह भारत संघ के मौजूदा राज्यों में परिवर्तन से संबंधित है। यह घटक राज्यों के क्षेत्रों के बीच आंतरिक पुनर्समायोजन से संबंधित
है। यह संसद को यह अधिकार देता है कि -

किसी राज्य से भू-भाग अलग करके या दो या अधिक राज्यों को मिलाकर एक नया राज्य बनाना,उदाहरणार्थ, आंध्र प्रदेश से तेलंगाना
और बिहार से झारखंड का गठन।
किसी राज्य के क्षेत्र और सीमा या नाम में वृद्धि, कमी, परिवर्तन करना।उदाहरणतःउत्तर प्रदेश, मध्य प्रदेश और कर्नाटक के
क्षेत्र और नाम में परिवर्तन।

हालाँकि इस संबंध में दो शर्तें हैं:
इसके लिये कोई विधेयक राष्ट्रपति की पूर्व सिफारिश से ही संसद में पेश किया जा सकता है ;
राष्ट्रपति को एक निश्चित अवधि के भीतर इसे राज्य विधानमंडल के पास अपने विचार व्यक्त करने के लिये भेजना होता है (हालाँकि
राष्ट्रपति या संसद राज्य विधानमंडल के विचारों से बाध्य नहीं हैं)। 

केंद्रशासित प्रदेश के मामले में कोई संदर्भ देने की आवश्यकता नहीं है।

  UPSC सिविल सेवा परीक्षा, विगत वर्ष के प्रश्न (PYQ) 
प्रश्न: वर्ष 1953 में जब आंध्र प्रदेश को अलग राज्य बनाया गया था तब उसकी राजधानी किसे बनाया गया था? (2008)

(a) गुंटूर
(b) कुर्नूल
(c) नेल्लोर
(d) वारंगल

उत्तर: (b)

